
	TEITL Y SWYDD
	Rhaglennwr / Dadansoddwr SharePoint ar brofiad gwaith –  Cytundeb Blwyddyn

	ATEBOL I
	Arweinydd Tîm – Datblygu Cymwysiadau a GIS

	PWRPAS Y SWYDD
	Cysgodi a chyd weithio a rhaglenwyr/dadansoddwyr y Cyngor gan ddatblygu ‘r sgiliau angenrheidiol  i ddatblygu, gweithredu, cynnal a chefnogi datrysiadau meddalwedd sy’n cwrdd ag amcanion busnes.

Ar gyfer pob prosiect sicrhau y glynir wrth Fethodoleg Datblygu Sustemau Cyngor Gwynedd  gan gyd weithio i sicrhau bod pob pecyn gwaith  yn cael ei gyflawni ar amser, o fewn y gyllideb ac yn unol â’r fanyleb.

Wrth weithio fel rhan o dîm, nodi  lle mae modd defnyddio TGCh i greu cyfleon ac arbedion effeithlonrwydd a gwell Gofal Cwsmer.

Cynorthwyo i sicrhau gweithrediad parhaus isadeiledd TGCh y Cyngor.
	

	
	
	
	


	
	PRIF DDYLETSWYDDAU A THASGAU ALLWEDDOL
	
	

	
	· Cynorthwyo i roi cefnogaeth ar gyfer cymwysiadau  sy’n hanfodol i waith beunyddiol y Cyngor a hefyd i gymwysiadau a ddefnyddir gan y cyhoedd.  Mae hyn yn cynnwys dadansoddi problemau, eu datrys a’u hosgoi.

· Cysylltu gyda phartïon allanol i ddatrys materion

· Rhoi cymorth technegol i eraill.
· Rhoi mewnbwn i syniadau newydd/arbedion effeithlonrwydd ynghylch sut y gall TGCh greu gwelliannau effeithlonrwydd, gwella gofal cwsmer neu greu cyfleon newydd o fewn y prosiectau y mae’n gweithio arnynt.
· Yn gyfrifol am sicrhau cywirdeb/diogelwch data o fewn y cymhwysiadau y byddant yn gweithio arnynt.
· Cynorthwyo i ddogfennu gofynion defnyddwyr yn glir trwy gysylltu gyda defnyddwyr mewn cyfarfodydd a gweithdai.

· Cynorthwyo i ddatblygu manylebau cysyniadol a thechnegol. 

· Yn gyfrifol am godio a dylunio  cymwysiadau dan arweiniad rhaglenwyr/dadansoddwyr y Cyngor .

· Sicrhau bod yr holl ddogfennau perthnasol yn cael eu diweddaru pan fo newidiadau’n cael eu gwneud i bob elfen sy’n gysylltiedig â’r cymwysiadau.
· Cynorthwyo i baratoi a chyflwyno hyfforddiant i’r defnyddwyr.

Cyffredinol:     
· Cyfrifoldeb am hunan ddatblygiad.

· Sicrhau cydymffurfiaeth â rheolau Ichyd a Diogelwch yn y gweithle yn unol a’r cyfrifoldebau a nodir yn Neddf Iechyd a Diogelwch yn y Gweithle 1974 a Pholisi Iechyd a Diogelwch y Cyngor.

· Gweithredu o fewn polisi a gweithdrefnau y Cyngor yng nghyswllt cyfle cyfartal a chydraddoldeb.

· Ymgymryd ag unrhyw ddyletswyddau eraill cyfatebol a rhesymol sy’n cyd-fynd â lefel cyflog a lefel cyfrifoldeb y swydd.              

	 

	
	
	
	


	
	AMGYLCHIADAU ARBENNIG (e.e. angen i weithio oriau anghymdeithasol, trefniadau gwaith arbennig, a.y.y.b.)
	
	

	
	Gan fod swyddogaeth gyfrifiadurol y Cyngor yn gweithredu ar sail 24 awr, 7 diwrnod yr wythnos, mae’n bosib y bydd angen gweithio oriau anghymdeithasol ac ar benwythnosau o dro i dro a fydd yn gymwys am daliad yn unol ag Amodau a thelerau cyflogaeth  y Cyngor.  Bydd galwadau brys yn destun i drafodaeth benodol.     
	

	
	
	
	


Mae'r swydd ddisgrifiad uchod yn disgrifio pwrpas pennaf a phrif elfennau y swydd. Mae'n ddarlun o natur a phrif ddyletswyddau y swydd fel mae'n bodoli yn bresennol, ond ni fwriedir iddo fod yn ddarlun holl-gynhwysfawr ac nid yw yn rhan o'r cytundeb cyflogaeth.
	I'w lenwi gan ddeilydd y swydd

